     
                   Artroplastika
Oynaqlarda baş vermiş patoloji proseslər nəticəsində əmələ gəlmiş kontraktura və ya ankilozlar zamanı oynaqda hərəkətliliyin bərpasına yönəlmiş cərrahi əməliyyatlar artroplastika adlanır.Artroplastika aşağıdakı mərhələlər üzrə icra olunur:
1.sümüklərin oynaq uclarının patoloji prosesdən və bitişmələrdən azad edilməsi
2.sümük kənarlarının işlənilməsi
3.sümük uclarının oynaq konfiqurasiyasına uyğun olaraq modelləşdirilməsi
4.modelləşdirilimiş sümük uclarının təkrar bitişməsinin qarşısının yumşaq autotoxuma (fassiya) və ya ksenoplastik materiallarla alınması.

   Bazu oynağınln artroplastikası
   Cərrahi əməliyyyat endotraxeal narkozla icra edilir.Xəstə arxası üstə əməliyyat masasına uzadılır.Çiyin çıxıntısı səviyyəsində başlayan dəri kəsiyi deltayabənzər əzələnin ön kənarı ilə sulcus deltoideopectoralis üzrə aşağıya doğru aparılır.Lifləri boyunca əzələ küt yolla ayrılır.Oynaq kapsulu əldə olunaraq,boylama kəsilir.Novvari iskənə ilə bazu sümüyünün başı oynaq çuxurundan ayrılır,sonar bazu bükülərək bayıra rotasiya edilir və oynaq başı yara içərisinə çıxarılır.İskənə,neştər,yeyə və sair alətlərin köməyi ilə oynaq başı və oynaq çuxuru işlənilir.
      Xəstənin enli fassiyasından müvafiq ölçüdə götürülmüş materialla oynaq səthləri örtülür və oynaq kapsulasına təsbit edilir.
Əməliyyat kəsilmiş toxumalara qatlar üzrə tikişlər qoymaqla başa çatdırılır.Fizioloji vəziyyət verilməklə ətraf gips sarğısı ilə təsbit edilir.

  Dirsək oynağının artroplastikası
Kempbell üsulu ilə əməliyyatın texnikası.Bazu və saidin arxa səthində 15-20 sm uzunluğunda kəsik aparılır.Dirsəksiniri əldə edilərək,ehtiyatla kənara çəkilir.Dirsək çıxıntısından sümüküstlüyü qaşıyıcısı ilə ayrılır.iskənə ilə üçbaşlı əzələ vətəri bağlanıldığı yerdən dirsək çıxıntısı zirvəsi ilə birlikdə kəsilir və alətlərlə yuxarı çəkilir. Dirsək oynağını bükməklə oynaq boşluğu geniş açılır.Ankilizlar zamanı sümüklər bir-birindən iskənə ilə ayrılır.Əvvəlcə bazu,sonra isə dirsək sümüklərinin oynaq ucları qismən kəsilir və oynağın konfiqurasiyasına uyğun modelləşdirilir.Budun enli fassiyasından tələb olunan ölçüdə səfhə kəsilib götürülərək,oynaq səthlərinin üzərinə çəkilir,kənarları sümüküstlüyü və oynaq kapsulasının qalmış hissəsinə ketqutla tikilir.Üçbaşlı əzələ vətəri yerinə təsbit olunduqdan sonra yaraya qatlar üzrə tikişlər qoyulur.Ətrafa fizioloji vəziyyət verilir və gips sarğısı qoyulur.

Bud-çanaq oynağınln artroplastikası
Cərrahi əməliyyat ümumi narkoz altında icra edilir.Oynağı əldə etmək üçün təklif olunmuş çoxsaylı kəsiklərdən(Olye-Merfi-Lekser,Smit-Petersen,Movşoviç)istifadə olunur.
    Olye-Merfi-Lekser üsulu ilə ön-aşağı qalça tinindən başlayaraq ,böyük Burma altından keçməklə , nalvari kəsik aparılır.Burma əldə edilərək , orta kiçik sarğı və armudabənzər əzələlərlə birlikdə kədilib ayrılır.Əzələ dilimi yuxarı çəkilir.
    Smit-Petersen üsulu ilə budun enli fassiyasını gərginləşdirən əzələnin kənarına uyğun olaraq qalça darağından böyük Burma əsasına qədər kəsik aparılır.Dəri,dərialtı toxuma ,fassiya kısildikdən sonra m.sartorius ilə m.tensor fasciae latae arasından oynaq kapsulasına müdaxilə edilməlidir.Qarşıya çıxan budu dolanan bayır arteriya və venaların şaxələri bağlanılırlar.
   Movşoviç üsulu ilə böyük burmanı arxadan dolanaraq keçən bucaqvari kəsik aparılır.M.gluteus maximus ilə m.tensor fasciae latae arasından budun enli fassiyası boylama kəsilir,orta və kiçik sağrı armudabənzər əzələlərin vətərləri böyük  Burma yanında kəsilərək yuxarı çəkilirlər.Oynaq kapsulası kəsilir.
Artroplastikanın texnikası.
Artrogen kontrakturalar zamaı oynaq kapsulası kəsilir və bud sümüyü baçı yara içərisinə çıxarılır.Novvari iskənə ilə bud smüyü baçı və çanaq arasında yaranmış birləşməni ayırırlar.Xüsusi alətlərtlə bud sümüyü başı və sirkə kasası işlənilib modelləşdirilir. Budun bayır səthindən götürülmüş fassial səfhə və ya ksenolastik material ilə oynaq səthləri örtülür.Budun  başı sirkə kasasına qaytarılaraq yaraya tikişlər quyulur,sonra ətraf zolaqşəkilli gips sarğısı (langet)ilə təsbit edilir və bəzən oynağa sakitlik vermək üçün skelet dartılması ilə 5-7 kq yük asılır.


   

